
Ny søknadsomgang produksjonstilskot oktober 2018 
Hugs neste søknadsfrist for produksjonstilskot i jordbruket som er  15.oktober 2018.  Du kan ikkje 
levera søknaden før registreringsdato 1.10.  

Søknaden bør leverast elektronisk via Altinn, men det er opna opp for å senda papirsøknad. 
Ta kontakt med oss for hjelp til å senda inn elektronisk søknad. Hugs å ta med påloggingsinformasjon 
til Altinn. (td MinID eller Bank-id). 

Du må oppgje anten e-post eller mobilnummer for å få sendt inn søknaden. 
Det er viktig at du trykker på ”kontroll søknad” og ”send søknad” for at den skal bli innsendt.  

Elektronisk søknad er raskt, sikkert og reduserer risikoen for feil i søknaden. Opplysningane i 
søknaden vert kontrollert før innlevering, og du vil finna søknadsopplysningane frå førre søknad.  
 
Viktige datoar for søknadsomgangen i oktober 2018: 
- 1.oktober som er teljedato  
- 15.oktober søknadsfrist 
- 29.oktober frist for å etterregistrera/korrigera opplysingar i innsendt søknad 
- 10.januar 2019 frist etterregistrera sanka dyr frå utmarksbeite, avløysarutgifter og levert frukt/bær. 

Opplysningar denne søknadsomgangen er;  
- dyrtal pr 1.10  

- arealopplysingar  

- dyr på beite/utmarksbeite  

- avløysarutgifter 2018 

- grovfôrsalg  

- bevaringsverdige husdyrraser  

- levert frukt/bær 2018 (nye reglar frå 2018) 

 
Søknadsfristen 15.oktober er absolutt, men det vil vera mogleg å endra opplysingar 14 dagar etter 
fristen. Få registrert søknaden din innan 15.oktober, so kan du heller gå inn å korrigera opplysingar i 
etterkant. Søker du ikkje innan fristen får du heller ikkje tilskot. 
 
Det vert ikkje lenger sendt informasjon i posten. All kommunikasjon går no via meldingsboksen i 
Altinn. Søknadsskjemaet finn du på www.landbruksdirektoratet.no eller på www.altinn.no  
 
Aktuell informasjon om søknadsomgangen oktober 2018 finn du på Landbruksdirektoratet sine 
sider her og her. Søkjar er sjølv pliktig å setta seg inn i gjeldande regelverk. 
 

 
 

http://www.landbruksdirektoratet.no/
http://www.altinn.no/
https://www.landbruksdirektoratet.no/no/produksjon-og-marked/produksjonstilskudd/aktuell-soknadsomgang
https://www.landbruksdirektoratet.no/no/produksjon-og-marked/produksjonstilskudd/om-produksjonstilskudd/sok-produksjons-og-avloysartilskot-i-oktober-forebu-deg-no

Som søkjar er du ansvarleg for at opplysningane på søknadsskjema er rette. Ved feil i søknaden som 
kunne medført for mykje utbetalt tilskot skal kommunen rette søknaden og vurdere avkorting i 
resten av tilskotet. 
 
Hugs at det er arealtala i gardskart som vert lagt til grunn for søknaden. Preutfylte arealopplysningar 
i søknaden er arealtal frå førre søknadsomgang og ikkje arealtal frå gardskart. 
 
Arealsone 5 er no delt i to med ulike tilskotssatsar for grovfôrarealet. ÅLA-kommunane ligg no i sone 
5B med høgare sats pr daa.  
 
Ta kontakt med Felles Landbrukskontor ÅLA i god tid dersom du har spørsmål eller treng hjelp.   
         Felles Landbruskontor ÅLA 

 
 

Dyr på beite i søknad om produksjonstilskot og sankerapport til 
beite/sankelaget 
De er viktig at de gjeve opp same tal dyr sleppt og sanka frå utmarkbeite i søknad om 
produksjonstilskot som på sankerapporten som de leverer til  beite/sankelaget.  
Under handsaming av søknad om organisert beitebruk  frå beitelaga i fjor so oppdaga sakshandsamar 
at det var ikkje alltid dyretala der samsvara med det som stod i søknad om produksjonstilskot.  
         Felles Landbruskontor ÅLA 

 
Dokumentasjon direkte sal frukt/bær  
Frå og med 2018 kan produsentar som seljer frukt/bær direkte til kunden få tilskot. Tidlegare var det 
berre det som vart levert til godkjent omsetningsledd det kunne søkjast tilskot for.  
 
Salet må kunne dokumenterast med eit salgsbilag som skal innehalda informasjon om mengde vare 
som er selt. Les her om krav til salgsbilaget. Søkjar må ha disponert arealet der frukta/bæra vart 
produsert i den perioden produksjonen skjedde.  
Sjå nettartikkel frå Klepp Rekneskapslag om regelverk for kontantsal. 
 
Selger du bearbeida vara må det dokumenterast kor mykje råvare som vart brukt til å framstilla den 
bearbeida vara. Noko som betyr at du anten må ein resept eller produksjonslogg. 
 
Sjå nyheit hjå Landbruksdirektoratet 1.6.18. 

Landbruksdirektoratet 1.6.18/Felles Landbruskontor ÅLA 

 
 
Folkemøte om  ”Utvalde kulturlandskap i jordbruket” i Lærdal 
22.juni 2018 vart eit område i Lærdal peika ut til å vera med i ordninga ”Utvalde kulturlandskap i 
jordbruket”. Satsinga ”Utvalde kulturlandskap i jordbruket” er ei oppfølging av nasjonale mål om å 
ivareta kulturlandskapet.  
 
For å gjera den nye statusen til området kjent for grunneigarane, og koma i kontakt med aktuelle 
samarbeidspartnarar vert det invitert til folkemøte 1.oktober kl 18.00 på Borlo Bygdetun.  
Program for folkemøte.  
    Felles Landbrukskontor ÅLA/Fylkemannen i Sogn og Fjordane - Landbruksavdelinga 

 
 

https://www.landbruksdirektoratet.no/no/produksjon-og-marked/produksjonstilskudd/soknad-om-produksjonstilskudd/produksjon-av-frukt-baer-gront-og-potet
http://kleppgrl.no/fagartikler/regelverk-for-kontantsalg
https://www.landbruksdirektoratet.no/no/produksjon-og-marked/produksjonstilskudd/soknad-om-produksjonstilskudd/produksjon-av-frukt-baer-gront-og-potet
https://www.landbruksdirektoratet.no/no/produksjon-og-marked/frukt-og-gront/tilskudd/nytt-fra-i-%C3%A5r-tilskudd-ved-direktesalg-av-frukt-bar-og-gront
http://www.laerdal.kommune.no/folkemoete-om-utvalde-kulturlandskap-i-jordbruket-i-laerdal-1-oktober-kl-18-00.6150127-156407.html

RMP (Regionalt miljøprogram) 2018 
Søknadsfrist for RMP er 15. oktober 2018. Leverer du søknaden etter fristen vil tilskottet bli redusert 
med kr 1 000,- for kvar dag etter fristens utløp.  
 
Me oppfordrar til at søknadar om RMP vert levert elektronisk via Altinn.  
Det tek mindre tid og det er lettare at alt vert rett med ei gong. 
Under søknadsomgangen i 2017 vart ca 97,98 % av søknadane i ÅLA levert elektronisk, mot  ca 86  %  
året før.  
 
Det vert ikkje lenger sendt informasjon i posten. All relevant informasjon for RMP 2018 vil vera 
tilgjengeleg her på heimesida til Fylkesmannen i Sogn og Fjordane. Søkjar er sjølv pliktig å setta seg 
inn i gjeldande regelverk. 
Ta kontakt med kommunen for nærmare informasjon, hjelp eller rettleiing. Det er viktig at dei som 
ynskjer hjelp tek kontakt i god tid før søknadsfristen. Hugs å ta med påloggingsinformasjon til Altinn 
(MinID eller Bank-id). 
 
Hugs at alle tiltak som vert søkt om tilskot til skal kartfestast utanom ”tilskot til beitedyr i 
verneområde”. Ved elektronisk søknad skal kartfestinga gjerast elektronisk i søknaden. Ved 
papirsøknad skal kartfestinga gjerast ved innteikning på papirkart som vert lagt ved søknaden. 
Kartfestinga skal berre gjerast fyrste gongen (kartdata vert lagra i datasystemet), og seinare kun som 
oppdateringar ved eventuelle endringar i søknaden.  

 
Tiltak i kart fra tidligere år kan hentes opp i årets søknad. Det er viktig å venta med å teikna inn nye 
ting til etter importen er gjort. Viss det vert valt å importera tiltak etter at ein har begynt å teikna, vil 
alt som er teikna i 2018 verta overskrive.  
 
Ver obs på at ”tilskot til beitedyr i verneområde” heiter ”beite i utmark”, men tilskotet gjeld 
framleis berre for beitedyr i utvalde verneområde og nasjonalparkar som tidlegare.  
 
Frå 2018 er det endringar i ordninga for «tilskot til bratt areal». Det er no krav om at arealet skal 
haustast og graset nyttast til fôr. Det er ikkje nok å berre bruka beitepussar. Meir info her  

I staden for krav om miljøplan for å ha rett på RMP-tilskot er det no eit krav om godkjent 
gjødslingsplan og journal over plantevernmidler (for den som brukar det) for å få utbetalt RMP-
tilskot. Har du ikkje godkjent gjødslingsplan kan du heller ikkje søkja på RMP-ordninga.  
         Felles Landbrukskontor ÅLA  
 

 
”Beite i utmark” – søknad regionalt miljøprogram 
Felles Landbrukskontor ÅLA vil nok ei gong minna om at ordninga ”beite i utmark” i søknad om 
regionalt miljøprogram berre gjeld for beitedyr i utvalde verneområde og nasjonalparkar. 
Dette gjeld bla  Nærøyfjorden LVO, Bleia-Storebotnen LVO eksludert Bleia Naturreservat, Stølsheimen 
LVO, Jostedalsbreen NP, Jotunheimen NP/Utladalen LVO. 
Har du ikkje beitedyr i desse områda og søkjer på ordninga ”beite i utmark” på søknad om regionalt 
miljøprogram skal kommunen i utgangspunktet avkorta i søknaden pga feilopplysningar. 
         Felles Landbruskontor ÅLA 

 
 
 
 

https://www.fylkesmannen.no/nb/Sogn-og-Fjordane/Landbruk-og-mat/Miljotiltak-i-jordbruket/Regionalt-miljoprogram1/?id=44353
https://www.fylkesmannen.no/nb/Sogn-og-Fjordane/Landbruk-og-mat/Miljotiltak-i-jordbruket/Endra-reglar-for-tilskot-til-slatt-av-bratt-areal/

Endra reglar for tilskot til bratt areal  - driftsvansketilskot 
Frå søknadsomgangen 2018 kan alle føretak som disponerer fulldyrka/overflatedyrka jord med ei 
helling på 1:5 eller brattare søkja om tilskot til alt bratt areal som dei slår og haustar til fòr. Det er 
ikkje lenger nok å berre køyra over med ein beitepussar. Arealet må slåast og haustast som fôr minst 
ei gong kvar år. Føremålet med ordninga er å skjøtta bratt areal som er eit særpreg for 
kulturlandskapet i fylket, og å gje eit driftsvansketilskot for hausting av fôr i arbeidsintensivt terreng.  
Sjå nettnyheit frå Fylkesmannen i Sogn og Fjordane – Landbruksavdelinga. 
      Fylkesmannen i Sogn og Fjordane – Landbruksavdelinga 6.6.18 
 
Søknad om avlingssvikt  
Det ser ut for at det vert mange søknadar om avlingssvikt å handsama i år. Felles Landbrukskontor 
ÅLA vil oppfordra dei som melde om mogleg avlingssvikt men som ser at resultatet vart betre enn 
forventa om å gje beskjed til oss. Då kan me gje ei meir korrekt tilbakemelding til td 
Fylkesmannen/Landbruksdirektoratet på forventa søknadsmengde.  
 
Minner om at fristen for å søkja om avlingsskadeerstatning er 31.oktober.  
 
Opplysningar som skal inn i søknad om avlingssvikt grovfôr; 

- Type dyr og dyretal, driftsform, type jordsmonn, gjødsling, skadedyr, plantesjukdomar 
- Avlingsnivå dei ulike slåttane  
- Beitebruk på fulldyrka/overflatedyrka mark med tal dyr på slike beiter og tal dagar dyra har 

gått på slikt beite. Td for sau so skal det inn tal dyr og dagar dei har gått på 
fulldyrka/overflatedyrka areal vår og haust.  

- Normalavling basert på gjennomsnittleg avling siste 3-4 åra. Tala skal kunne dokumenterast 
elektronisk so langt det let seg gjera.  

- Avling 2018 er alt fôret som er hausta på disponert areal sesongen 2018. Har du brukt noko 
av årets avling skal det førast opp under avling 2018. Dokumentasjon på kjøp og sal av 2018 
avlinga skal leggjast ved.  

- Søkjar skal etter ei eiga vurdering oppgje i prosent kor mykje av avlingssvikten som skuldast 
klima.  

- Grunngje/dokumenter event avvik frå standarvekt på 750 kg pr rundball.  

 
Dei som har avlingssvikt frukt/bær må dokumentera avlinga siste 5 åra utanom skadeåret.  
Det er lettast vist de får rekneskapsføraren til å dokumentera at dette stemmer med reknskapet, 
elles må de levera med kopi av td avrekning for alle åra. 
 
Meir informasjon om ordninga finn de på heimesida til Landbruksdirektoratet her og her. 

 
Ta kontakt med kommunen for nærmare informasjon, hjelp eller rettleiing. Det er viktig at dei som 
ynskjer hjelp tek kontakt i god tid før søknadsfristen. Hugs å ta med påloggingsinformasjon til Altinn 
(MinID eller Bank-id). 

Felles Landbruskontor ÅLA 

 
 

Fylkesnytt frå Sogn og Fjordane  
Fylkesmannen i Sogn og Fjordane er ute med ei ny utgåva av Fylkesnytt, mellom anna med ein 
artikkel om utvikling av nye kart for leigejord og areal ute av drift.  
         Fylkesmannen i Sogn og Fjordane 5.9.18 
 

https://www.fylkesmannen.no/Sogn-og-Fjordane/Landbruk-og-mat/Jordbruk/bratt-areal/
https://www.landbruksdirektoratet.no/no/erstatning/klimabetingende-skader/avlingssvikt
https://www.landbruksdirektoratet.no/no/erstatning/klimabetingende-skader/viktig-for-sokere-2018
https://www.regjeringen.no/no/aktuelt/fylkesnytt-fra-sogn-og-fjordane-22018/id2609952/?utm_source=www.regjeringen.no&utm_medium=epost&utm_campaign=nyhetsvarsel%2005.09.2018&utm_content=Landbruks-%20og%20matdepartementet

Nytt system for søknad om tilskot til avløysing ved sjukdom og fødsel 
(sjukdomsavløysing)  
15.august opna det nye elektroniske systemet Agros for søknadar som gjeld ”Tilskot til avløysing ved 
sjukdom og fødsel m.m”. I det nye systemet sender søkjar inn søknaden elektronisk via skjema i 
Altinn. Kommunen sakshandsamar og godkjenner søknaden, og sender den vidare til 
Landbruksdirektoratet for utbetaling. Tidlegare vart papirsøknaden handsama av kommunen og 
sendt vidare til Fylkesmannen for utbetaling. All kommunikasjon vil no skje via Altinn.  
 
Under utfylling av søknaden vil de få beskjed om kva dokumentasjon de må legga ved. De vil òg få ei 
førebels utreking av tilskotet.  
Det er vert å merka seg at søknadsfristen no er 1 år etter siste dag i perioden det vert søkt om tilskot 
for.  
 
Meir informasjon om ordninga (bla. link til søknadsskjema, instruksjonsfilm osv) finn du her på 
heimesida til Landbruksdirektoratet.  
       Felles Landbrukskontor ÅLA/Landbruksdirektoratet  

 
Jordleigeprisar/jordleigeundersøkinga 2018 
Landbruksdirektoratet gjer årleg undersøkingar av jordleigeprisar i kommunane, dei har utarbeidd 
statistikk. Jordleigeprisane for jord til korndyrking auka frå 2017, medan prisen for leige av 
innmarksbeite gjekk ned. Det er små endringar i prisane for utleige til andre føremål. Samstundes er 
det til dels store forskjellar i prisutvikling mellom dei ulike regionane. 
Du kan lesa alt om jordleigeundersøkinga 2018 her og her. 
           Landbruksdirektoratet 15.5.18 
 
Informasjon frå prosjekt ”Sognalamb” 
Det har vore stille frå prosjekt «Sognalam» ei stund, men det har føregått ein del aktivitet likevel. 
Prosjekt «Sognalam» vart starta i lag med Nortura 1. september i fjor. Etter ein del 
planleggingsarbeid utover hausten, valde Nortura å trekke seg ut av prosjektet grunna økonomiske 
utfordringar, spesielt knytt til arbeidet med spesialitetar. Nortura har framleis moglegheit til å koble 
seg på prosjektet att men har ikkje signalisert at dette er aktuelt endå. Prosjektarbeidet vart difor på 
mange måtar nullstilt etter jul, då me mista ein røynd samarbeidspartner. Me valde likevel å fortsette 
prosjektet sidan me har tru på produktet og meinar at me har ei vare som fortener å stå på eigne 
bein i butikken.  
 
Dette er eit testår for prosjektet der me lærer oss heile verdikjeda til lamma og føl det tett slik at me 
står betre rusta til me får det ut i butikk. Per no er om lag 130 lam slakta og partert og planen er at 
dette kjem ut i butikk frå Desember av. Prosjektet stoppar i Desember og merkevara «Sognalam» 
skal då etter planen gå over i driftsfasen. Fleire ulike produkt vert laga, men alt utanom pinnekjøt 
vert frose.  
 
Logo og profil er under utarbeiding og skal snart publiserast på nett. Når produkta kjem i butikken 
køyrer me Facebook-kampanjar som me håpar alle heng seg på. Dette vert eit varemerke me kan 
vere stolte av og som alle må støtte opp om. «Sognalam» på alle middagsbord!  

Prosjektleiar  
 

 

https://www.landbruksdirektoratet.no/no/produksjon-og-marked/velferdsordninger/avlosning-ved-sykdom#korleis-soekje-tilskot-
https://www.landbruksdirektoratet.no/no/eiendom-og-skog/eiendom/jordleiepriser/statistikk/jordleiepriser-2018
https://www.landbruksdirektoratet.no/no/eiendom-og-skog/eiendom/jordleiepriser/jordleigeundersøkinga-2018-auke-i-prisen-for-jord-til-korndyrking?utm_campaign=unspecified&utm_content=unspecified&utm_medium=email&utm_source=apsis-anp-3


Nr 2/2018 – september   Informasjonsskriv frå Felles Landbrukskontor ÅLA 

 

 
6 

Fòr til sals  
Me ynskjer at dei som har fòr til sals melder i frå til Felles Landbrukskontor ÅLA om dette då me 
innimellom får spørsmål om me veit om nokon som sel fòr.  

Felles Landbrukskontor ÅLA 

Prosjekt ”driveplikt” 
Det er sendt ut brev til alle grunneigarar av registrerte landbrukseigedommar i ÅLA som har  areal 
det ikkje vert søkt om produksjonstilskot på, eller areal der andre søkjer om produksjonstilskot men 
kommunen ikkje har fått inn jordleigeavtale. Det er sendt ut 52 brev i Årdal, 120 i Lærdal og 90 i 
Aurland.  Me manglar framleis svar fr å nokre grunneigarar, men me er svært godt nøgd med tal 
tilbakemeldingar me har fått. Det vert no jobba med oppfylgingsarbeid, med mellom anna endringa 
av markslag og søknad om fritak frå driveplikta.  

Felles Landbrukskontor ÅLA 

 
Nytt innan viltforvaltning 
Jakttid: 
Jakttida for elg er i perioden 2018-2021 endra til å følgja hjortejakta i Årdal, Lærdal og Aurland. 
Jakttid for hjort og elg er 1. september-23. desember. 
 
Mål for jakta: Det er eit ambisiøst ønskje om høg felling av hjort og elg kring Nordfjella. Både for å få 
mykje prøvemateriale i samband med utbrotet av skrantesjuke på villrein, men også for å redusera 
bestandane av hjortevilt for å førebyggja smitte av sjukdommen. I utgangspunktet skal det vera godt 
med fellingsløyve i omløp. For dei ivrigaste er det likevel mogleg å flytta fellingsløyve mellom vald i 
bestandsplanområdet. Dette krev ei samjaktsavtale. Denne vart sendt ut med fellingsløyve til 
valdansvarleg. Ta kontakt med Knut Fredrik Øi (93059637) om du vil vita meir om denne 
moglegheiten. Det vert også oppmoda om å vera rause innad i valda, slik at dei som er ivrige får jakta 
mest mogleg, og at ikkje løyva støvar ned i ei skuffe. 
 
Registrer jaktinga fortløpande: 
Registrer jakting og felling, samt prøvetaking for CWD fortløpande på www.settogskutt.no. Hugs også 
at jakting utan fellingsresultat skal registrerast. Ein løpande oversikt over fellingsresultatet er gunstig 
for å vurdera tiltak.  
 
Helikopter: 
I samband med målet om høgt uttak, er det stilt helikopter til disposisjon for å hjelpa til med 
uttransport av slakt frå områda kring Nordfjella. Det er planlagt utflyging kvar sundag i september og 
oktober. Ta kontakt med Petter Braaten i Statens Naturoppsyn på telefon 90866730 viss dette er 
aktuelt for dykk. Sjå her for info  
 

Prøvetaking for CWD: 
Alle vaksne dyr (altså 2,5 eller eldre) skal jegerane ta CWD-prøve av sjølv. Utstyr er levert ut. Påfyll av 
prøveutstyr ligg her: 

 Årdal – skytebane på Loi, Knipenborg 

 Lærdal – kasse hjå Magne Eri, Lærdalsvegen 492 

 Aurland – fiskehuset ved Turlidfossen 

 

Viltbehandlingsanlegg 
Det er mogleg å levera slakt for sal på viltbehandlingsanlegget på Håbakken og i Flåm. Her kan også 
slakt hengja vederlagsfritt i påvente av prøveresultat for CWD og uttransport ut av sona. Ta kontakt 
med Odd Ohnstad på telefon 915 39 026 om du vil selja slakt eller ønskjer hjelp til nedskjæring. 
 

http://www.settogskutt.no/
http://www.laerdal.kommune.no/informasjon-til-jegra-og-rettighetshavere-om-helikopterutfrakt-av-elg-og-hjort-hausten-2018.6142456-393389.html

Kjeveinnsamling i Årdal: 
Framleis fluorskade på hjortevilt som følgje av aluminiumsproduksjon gjer det naudsynt å samla inn 
alle kjevar frå hjort og elg felt i Årdal kommune for analyse. Skjer rein heile underkjeven og heng til 
turk. Lever i mottaket på skytebana på Loi, Knipenborg. Merk kjeven med merkelappen for CWD-
prøve. For kalv og ungdyr ligg det ekstra merkelappar i kassa ved skytebana. 

 
Fallvilt: 
Meld inn alt daudt/skada hjortevilt de finn til Knut Fredrik Øi. Dette vert registrert og teke CWD-
prøve av.  
 
Revejakt? 
Har du trong for åte til revejakta? Ta kontakt med Knut Fredrik Øi, so er det gode moglegheiter for 
trafikkdrept hjort utover hausten.  

Felles Landbrukskontor ÅLA/ viltforvaltar  
 

CWD 
For dei som følgjer litt med på dettte er det mykje som skjer. 

Hittil i år er det pr d.d (24/9) analysert 13064 prøvar. Det er funne 6 positive, alle dei er frå det 
statlege uttaket av villrein i sone 1 i vinter. Ingen positive i andre områder eller andre artar. 
Målsetninga i år er 30000 prøvar.  

I sommar vart det gjort endring i Soneforskrifta. Ca. 190 var berørt. Alle salteplassane i Sone 1 i 
Lærdal og Aurland vart stengde og saltstein plassert fritt tilgjengeleg. Det vart sett opp eit kamstål 
(ca. 1,5m) som steinen vart plassert på. Mange lurte på kva grunnen var. Ved hjelp frå viltkamera 
synte det seg at hjorten og tamrein i vår ikkje hadde problem med å gå inn og ut. For å unngå at dei 
kunne skada seg vedtok Mattilsynet i hastevedtak at dei skulle stengast og Mattilsynet tok 
kostnadane med det. Beitebrukarar som har slike stenger ståande må prøve å få desse opp å legge 
dei ned etter beitesesongen. Dersom nokon har problem så gje beskjed til Mattilsynet. Det vil bli ein 
runde med helikopter etter 1 oktober å ta ned dei som står igjen. 

Om dette virkar litt rart kan ein forstå, men med tiltaket med grinder har ein klart å stenge av 
områder rundt gamle saltaplassar der det kan finnast prionsmitte. Det er samla inn jordprøvar på 
fleire slike stade der ein vil sjå om det er mogeleg å påvise prionar i jorda.  

Gjerde langs Fv 50 er ferdig og gjerdet lang Rv 52 vert no forlenga to stader, langs Eldervatn (koble 
saman det på vestsida med det på austsida) og forlenging aust for Bjøberg, totalt ca 10 km. Dette 
mest med tanke på tamrein som pressar mot vegen. Det er i sommar avliva ca. 30 tamrein som ikkje 
har late seg jage bort eller har komme innom gjerde. Alle vaksne dyr som er avliva har vorte testa. 
Alle negative. 

Staten og kommunane skreiv under ein Intensjonsavtale den 8 mai i år. Den går ut på at dei i 
fellesskap skal utarbeide eit program for bekjempelse av skrantesjuke. Dette arbeidet er no starta 
opp og skal vere ferdig innan utgangen av 2018. 
              CWD-koordinator  

 
Landbruksplan Årdal, Lærdal og Aurland 
”Landbruksplan ÅLA 2018-2021” er godkjent av kommunestyra i Aurland (KS-071/18) og Lærdal (KS-
057/18). I Årdal skal planen opp til godkjenning 27.9.18 (KS-047/18). 
Godkjent plan vil bli lagt ut på heimesida under landbruk. 

Felles Landbrukskontor ÅLA 

http://innsyn.e-kommune.no/innsyn_aurland/wfdocument.ashx?journalpostid=2018005269&dokid=183485&versjon=3&variant=A&
http://innsyn.e-kommune.no/innsyn_laerdal/wfdocument.ashx?journalpostid=2018003401&dokid=140242&versjon=4&variant=P&
http://innsyn.e-kommune.no/innsyn_laerdal/wfdocument.ashx?journalpostid=2018003401&dokid=140242&versjon=4&variant=P&
http://innsyn.e-kommune.no/innsyn_ardal/wfdocument.ashx?journalpostid=2018009526&dokid=279102&versjon=2&variant=P&
http://www.laerdal.kommune.no/godkjende-planar.386060.no.html

Returadresse: 
Lærdal kommune 
Postboks 83 
6886 LÆRDAL 

 
 
Informasjon på E-post 

Alle som me kjenner E-postadressa til får informasjonsskrivet elektronisk. Me sender ut per 
post til dei som ynskjer det. 
Hugs å melda frå om endringar i E-postadresse til: shau@laerdal.kommune.no  
 
Infoskrivet er også lagt ut på kommunane sine heimesider under: Landbruk 
 
Aurland kommune si heimeside:  
http://www.aurland.kommune.no   
 
Lærdal kommune si heimeside:  
http://www.laerdal.kommune.no   
 
Årdal kommune si heimeside: 
http://www.ardal.kommune.no  
 
Telefonar/E-postadresser: 
Namn Telefon Mobiltelefon E-postadresse 

Aurland kommune 
-sentralbord 
-landbrukskontoret 
-telefax 

 
57 63 29 00 
57 63 29 90 
57 63 29 01 

  
post@aurland.kommune.no  

Lærdal kommune 
-sentralbord 
-telefax 

 
57 64 12 00 
57 64 12 01 

  
post@laerdal.kommune.no  

Årdal kommune 
-sentralbord 
-telefax 

 
57 66 50 00 
57 66 50 15 

  
postmottak@ardal.kommune.no  

Magnhild Aspevik 47 48 65 50 911 59 423 MAAS@laerdal.kommune.no  

Solgun Haugen 47 48 65 65 971 57 788 shau@laerdal.kommune.no  

Marianne Nygård 47 48 65 63 L 
57 63 29 90 A 

957 71 758 marianne.nygard@laerdal.kommune.no  

Knut Fredrik Øi  930 59 637 Knut.Fredrik.Oei@laerdal.kommune.no   

Håvard Øyrehagen   917 63 761 Havard.Oyrehagen@laerdal.kommune.no 

Landbrukstenester, 
Sogn 
 -telefax 

 
909 62 157 
947 61 353 

  
aud.fossoy@n-lt.no  

